
Kailaseshvarapradoshapujavarnanam 2

కైలాసేశ్వరప్రదోషపూజావర్ణనమ్    ౨

(ఈశ్వరప్రోక్తా  పఞ్చముఖేశ్వరలిఙ్గస్తుతిః  ౨)

ఈశ్వరః -
ప్రాలేయాచలమిన్దుకున్దధవలం    గోక్షీరఫేనప్రభం
భస్మాభ్యఙ్గమనఙ్గదేహదహనజ్వాలావలీలోచనమ్   ।
విష్ణుబ్రహ్మమరుద్గణార్చితపదం    ఋగ్వేదనాదోదయం
వన్దేఽహం  సకలం కలఙ్కరహితం స్థాణోర్ముఖం  పశ్చిమమ్ ॥౨౫॥
గౌరం కుఙ్కుమపఙ్కిలం సుతిలకం వ్యాపాణ్డుగణ్డస్థలం  
భూవిక్షేపకటాక్షవీక్షణలసత్సంస్రస్తకర్ణోత్పలమ్    ।
స్నిగ్ధం  బిమ్బఫలాధరం ప్రహసితం  నీలాలకాలఙ్కృతం
వన్దే యాజుషవేదనాదజనకం వక్త్రం  హరస్యోత్తరమ్ ॥౨౬॥
బాలార్కాగ్నితటిత్ప్రదీతకనకమస్పర్ధితేజోరుణం
గమ్భీరధ్వనిసామవేదజనకం తామ్రాధరం  సున్దరమ్  ।
అర్ధేన్దుద్యుతిలోలపిఙ్గలజటాభారప్రబద్ధోరగం    
వన్దే సిద్ధసురాసురేన్ద్రనమితం   పూర్వం ముఖం శూలినః ॥౨౭॥
కాలాభ్రభ్రమరాఞ్జనద్యుతినిభం    వ్యావృత్తపిఙ్గేక్షణం
కర్ణోద్భాసితభోగిమస్తకమణిప్రోద్భిన్నదంష్ట్రాఙ్కురమ్    ।
సర్పప్రోతకపాలశుక్తిశకలం  వ్యాకీర్ణమాశేఖరం
వన్దే దక్షిణమీశ్వరస్య వదనం చాధర్వనాదోదయమ్ ॥౨౮॥
వ్యక్తావ్యక్తనిరూపితఞ్చ  పరమం శుద్ధాంశసత్వాధికం
తస్మాదుత్తరతత్వమక్షరమిదం ధ్యేయం సదాయోగిభిః ।
ఓఙ్కారాదిసమస్తమన్త్రజనకం  సూక్ష్మాతిసూక్ష్మ పరం
ధ్యాయేత్పఞ్చమమీశ్వరస్య వదనం ఖవ్యాపి తేజోమయమ్ ॥౨౯॥
(ఫలమ్)-

ఏతాని పఞ్చవదనాని మహేశ్వరస్య యే కీర్తయన్తి మనుజాస్సతతం ప్రభాతే  ।

కైలాసేశ్వరప్రదోషపూజావర్ణనమ్    ౨

గచ్ఛన్తి తే శివపదం రుచిరైర్విమానైః   క్రీడన్తి   శఙ్కరగణైస్సతతం  శివాగ్రే ॥ ౩౦॥
- -

ఇత్యుక్త్వా నిరగాత్తతో సురసరితీరాత్తదాన్దోలిరతై  -
ర్హారైస్తైర్భుజగేశ్వరప్రకలితై     రత్నాచ్ఛసత్పాదుకః ।
కైలాసేశ్వరధామ  సున్దరమహానన్దైకసారాస్పదం 
దృష్ట్వా  లిఙ్గవరం  ప్రదోషసమయే  సమ్పూజ్య పూజాభరైః  ॥ ౩౧॥
శ్రీవిశ్వేశ్వర  ఉగ్ర ఉగ్రతనుజారాతిప్రియశ్శఙ్కర  -
శ్శ్రీకణ్ఠః  కలుషాద్రిపక్షదలనస్వారాడసఙ్గశ్శివః   ।
ప్రాహోత్ఫుల్లసురక్తపఙ్కజలసద్వక్త్రో   భవానీం హరః
పశ్యేతి ప్రసభం  మదీయమహిమారమ్భైకపూజాభరమ్  ॥ ౩౨॥
॥ ఇతి శివరహస్యాన్తర్గతే  మాహేశ్వరాఖ్యే కైలాసేశ్వరప్రదోషపూజావర్ణనే    ఈశ్వరప్రోక్తా
పఞ్చముఖేశ్వరలిఙ్గస్తుతిః  ॥
- ॥ శ్రీశివరహస్యమ్  । మాహేశ్వరాఖ్యః ప్రథమాంశః  । అధ్యాయః ౧౩ -

కైలాసేశ్వరప్రదోషపూజావర్ణనమ్    ।౨౫-౩౨॥
- .. shrIshivarahasyam . mAheshvarAkhyaH prathamAMshaH . adhyAyaH 13 -

kailAseshvarapradoShapUjAvarNanam . 25-32..

Notes:

Śiva శివ outlines to devI; the eulogy to Pañcamukheśvaraliṅga పఞ్చముఖేశ్వరలిఙ్గ , that
forms a part of the Kailāśeśvara Pradoṣa Pūjā కైలాశేశ్వర  ప్రదోష  పూజా.

Four of the Five Faces are indicative of the four cardinal directions and are described as the

Origin of the Sounds (Nādaనాద, Ghoṣaఘోష) of the Four Veda-s; viz. West Face Sthāṇu

స్థాణు  of Ṛgvedaఱిగ్వేద, North Face Hara hara of Yajurvedaయజుర్వేద, East Face Śūlina
శూలిన of Sāmavedaసామవేద, and South Face Īshvaraఈశ్వర of Atharvedaఅథర్వవేద.
The Fifth Face is directed towards / permeates the Sky (Khavyāpī ఖవ్యాపీ), is the origin
of Oṃkāra etc. all mantra-s ఓంకారాది సమస్త మన్త్ర , and is Luminous (Tejomayam

తేజోమయమ్).

Śivarahasyam Aṃśaḥ-1 (Māheśvarākhya) శివరహస్యమ్ అంశః-౧ (మాహేశ్వరాఖ్య) has

several descriptions about Mount Kailāsa కైలాస  శైల  and Śiva శివ. Selected verses from

some of the chapters are presented here.

